U IME FEDERACIJE BOSNE I HERCEGOVINE

Kantonalni sud Novi Travnik, u vijeću sastavljenom od sudaca: Mehmedalija Huseinović kao predsjednik vijeća, te Slavko Marić i Darmin Avdić, članovi vijeća, uz sudjelovanje zapisničara Ivane Čorić, u krivičnom predmetu protiv optuženog  Dragana Bilješka zbog krivičnog djela “teška krivična djela protiv sigurnosti javnog prometa” iz čl. 336. stav 2. u vezi sa čl. 333. stav 1. KZ F BiH nakon  razmatranja izjave o priznanju krivnje optuženog i nakon održanog ročišta za izricanje krivično pravne sankcije koje ročište je bilo javno i na kojem su prisutni bili optuženi Dragan Bilješko, branitelj optuženog Marko Vujinović, odvjetnik iz Travnika i kantonalni tužitelj Kantonalnog tužilaštva Travnik Vjekoslav Vavra i oštećeni Haris Kahrić, nakon obavljenog vijećanja i glasanja dana 05.03.2010. godine, donijelo je, a predsjednik vijeća je javno objavio dana 08.03.2010. godine slijedeću: 
P R E S U D U

Optuženi:

                            Dragan Bilješko , sa podacima kao u spisu predmeta 

K R I V   J E 

što je:

dana 04.10.2009. godine oko 19.40 sati, kao sudionik u prometu ugrozio javni promet i doveo u opasnost život ljudi na način što je nakon što se doveo u alkoholisano stanje sa koncentracijom alkohola u krvi od 3,43 promila, protivno odredbama čl. 174. stav 1. i stav 2., čl. 49. stav 4. i čl. 50. stav 1. i stav 2. Zakona o osnovama sigurnosti prometa na cestama u BiH, vozilom marke WV Golf II registarskih oznaka 615-J-115 se uključio u javni promet na regionalnu cestu R-413 Guča Gora- Travnik u pravcu Travnika i pored toga što je neposredno prije toga zbog alkoholiziranosti u mjestu Guča Gora Općina Travnik imao kontakt svojim vozilom sa drugim parkiranim vozilima, te da mu je zbog očiglednog stanja pijanosti od ovlašenih službenih osoba PS Travnik, kako bi bio spriječen da u takvom stanju nastavi vožnju, oduzeta vozačka dozvola pa se i pored toga posjedujući ključeve vozila upustio u vožnju u pravcu Travnika iako je zbog toga očigledno bio nesposoban za sigurnu vožnju, svjestan da time može izazvati opasnost za sudionike u prometu i pristajući na tu opasnost, pa je u takvom stanju dolaskom na raskrsnicu regionalne ceste R-413 i magistralne ceste M-5, kao ceste sa prvenstvom prolaza u mjestu Kanare, Općina Travnik i pored jasno istaknutog prometnog znaka “ukrštanja sporedne ceste sa cestom koja ima pravo prvenstva prolaza” i vidno istakunute horizontalne signalizacije u vidu poprečne bijele linije na spoju tih puteva, zbog visokog stupnja opijenosti nije bio u stanju opažati i pratiti prometnu signalizaciju, niti uočiti da vozilom izlazi na magistralnu cestu, već je nastavio pravolinijsko kretanje da izlazi na magistralnu cestu presijecajući istu i prelazeći vozilom preko jedne, a zatim i druge kolovozne trake na čijoj krajnjoj desnoj ivici kolovoza, gledano iz pravca Travnika, je ostvario kontakt svojom prednjom i lijevom stranom vozila sa prednjom stranom motocikla marke Yamaha registarskih oznaka 177-T-923 kojim se iz pravca Travnika u pravcu Viteza kretao oštećeni Denis Vrban od kojeg udara, a zatim odbačaja motocikla na pješčanu bankinu sa desne strane kolovoza je saputnica na motociklu oštećena Dalila Kahrić prilikom pada sa motocikla na asfalt zadobila teške tjelesne ozlijede u vidu prijeloma potiljačnih kostiju, prijeloma slijepoočne kosti, prijeloma kosti baze lubanje, te teške tjelesne ozlijede opasne po život u vidu nagnječene moždane mase sa posljedničnim otokom-edemom čitavog moždanog tkiva i krvarenja moždanim ovojnicama od kojih povreda je dana 07.10.2009. godine u KCU Koševo-Sarajevo i preminula

čime je počinio krivično djelo teško krivično djelo protiv sigurnosti javnog prometa iz člana 336. stav 2. u vezi sa članom 333. stav 1. KZ FBiH,

pa ga sud primjenom navedenih zakonskih odredbi kao i uz primjenu odredaba članova 42, člana 43, člana 49 i člana 51 stav 1. tačka d) KZ FBiH, kao i uz primjenu odredbe čl. 300. ZKP F BiH za počinjeno krivično djelo

O S U Đ U J E 

Na kaznu zatvora u trajanju  od 2 (dvije) godine .
Na temelju odredbe čl. 77. KZ F BiH i čl. 300. stav 1. tačka e) ZKP F BiH optuženom se izriče mjera sigurnosti zabrane upravljanja motornim vozilom B kategorije u trajanju od jedne godine računajući od pravomoćnosti sudske presude. 

Temeljem odredbi čl. 212. stav 3. ZKP F BiH oštećeni Haris Kahrić se radi ostvarivanja imovinsko pravog zahtjeva u cijelosti upućuje na parnični postupak. 

Temeljem odredbi čl. 202. stav 1. ZKP F BiH optuženi se obavezuje da snosi troškove krivičnog postupka, a konačna visina troškova će biti naknadno utvrđena posebnim rješenjem predsjednika vijeća, uz obavezu optuženog da plati paušal u iznosu od 100,00 KM. 

Zapisničar                                                                        Predsjednik vijeća-sudac

Ivana Čorić                                                                        Mehmedalija Huseinović

